
Giza Eskubideen Institutuak eta 
Ellacuría Fundazioak «erlijioen 
atlasa Euskadin» zein den azaldu 
dute, gutxiengo erlijiosoen 
liburu berri batean

Eusko Jaurlaritzaren egoitzan, Giza 
Eskubideen Institutuko zuzendari Eduardo 
Ruiz Vieytezek Pluralidades latentes en 
el País Vasco izeneko liburua aurkeztu 
zuen prentsaren aurrean, otsailaren 23an. 
Deustuko Unibertsitateko eta Ellacuría 
Fundazioko diziplina ugariko talde batek 
prestatu du, eta bertan azaltzen da ‘erlijioen 
atlasa’ zein den Euskadin. Emaitzetan ikusi 
ahal izan da Euskadin 214 komunitate 
erlijioso desberdin dagoela. Komunitaterik 
gehienak kristautasun erreformatu eta 
ebanjelikoaren barrukoak dira; ondoren 
datoz Jehovaren Lekukoak, komunitate 
musulmanak, budistak eta kristau 
ortodoxoak. Txostenaren arduradunen 
aburuz, erlijio aniztasuna «egon badago, hala 
da». Hori dela eta, Eduardo Ruiz Vieytezek 

azaldu zuen gure gizarteko erlijioen ikuspegia 
nabarmen aldatu dela, eta katolikoak eta 
katoliko ez direnak egotea atzera bueltarik ez 
daukan kontua dela. Egoera horren aurrean, 
sailburuak adierazi zuen «euskal gizartea 
askotarikoa dela erlijioari dagokionez», eta 
ezjakintasunak eragin duen erantzuna ez 
dela beti egokia izan administrazioen aldetik, 
nahiz eta eskolako jantokietako elikagaien 
eta sinismen desberdinetako pertsonak 
lurperatzeko tokien arazoa ondo bideratu 
ahal izan diren.
Izan ere, Pedro Arrupe Giza Eskubideen 
Institutuko zuzendariak uste du erlijio 
askatasuna, ez dela arazoa, ezta «gizartea 
desintegratzeko faktorea ere, alderantzizkoa 
baino. Kohesiorako elementu bat da: egoera 
sanoa eta osasungarria, askatasunean 
oinarritutako gizarte batean. Aniztasunak 
aberastu egiten gaitu». Erlijio aniztasunarekin 
lotutako gai hauen guztien inguruan, 
Deustuko Unibertsitatea beste argitalpen 
baten prestaketa amaitzen ari da, hau ere 
Eduardo Ruiz Vieytezek koordinatuta.

VI. Loiola Foroak Ikaslearen 
Estatutu berria aztertu du DUn

VI. Loiola Foroa, Izaera eta Misioko eta 
Unibertsitateko Elkarteko errektoreorde José 

Javier Pardok deitua, joan den otsailaren 
9an izan zen. Bertan egon zen, besteak 
beste, Jaime Oraá errektorea. Foroari 
hasiera emateaz arduratu zen, balioetan 
prestatzeari buruzko hausnarketa batekin, 

Unibertsitateko Ikaslearen Estatutu berriaren 
argitan. Topaketan parte hartu zuten 
Unibertsitateko fakultateetako ordezkariek 
eta ordezkariordeek, baita Komunikazioko, 
Hizkuntza Politikako eta Gizarte 
Zabalkundeko errektoreordea den Roberto 
San Salvador del Vallek, Arlo Funtzionalen 
eta Zerbitzuen zuzendari nagusia den Luis 
Ramón Arrietak eta fakultateetako eta 
ikastegietako ikasleen arduradunek ere. 
Foro horretan eztabaidatu eta jaso ziren 
ordezkaritzaren ekarpenak, Deustuko 
Unibertsitatean Unibertsitateko Ikaslearen 
Estatutu berria, Hezkuntza Ministerioak 
ezarria (1791/2010 Errege Dekretua, 
abenduaren 30ekoa), zehazteari begira. 
Hobetzeko posibilitateen artean proposatu 
ziren jarduera ildo nagusiak, esparru 
akademikoa, zerbitzuak eta eskolatik 
kanpoko proposamenak.

Adinekoentzako kultur aisiako 
ikastaroak, orain, euskaraz ere bai

Aisiazko Ikaskuntzen Institutuak 15 urte baino 
gehiago daramatza «Prestakuntza, aisiarako 
bide» proiektua garatzen; horretarako, 
adinekoentzako kultur aisiako ikastaroak 
antolatzen ditu. Duela urte batzuk, besteak 
beste zinema, literatura, artea, historia, 
erlijioa, musika edo psikologia aztertzen duten 
ikastaro horiek arrakasta handiz hasi ziren 
ematen zenbait udalerritan: Amorebieta-
Etxanon, Arrigorriagan, Basaurin, Durangon, 
Eibarren, Galdakaon, Getxon. Orain, 
Institutuak beste apustu bat egin du: ikastaro 
horiek euskaraz eskaintzea. Otsailaren 22an 
hasi zen bigarren seihilekoko programa, 
euskaraz eskainitako ikastaro berriekin. 
Lehenengo «Euskal literaturaren testuak eta 
kontestuak» izenekoa da; eta bigarrenak 
«Psikologia positiboa: erlaziozko ongizatea 
bermatzen duten osagaiak» aztertuko ditu.

Ignacio Arregui, Garate 
dohatsuaren kanonizazio 
prozesuko postulatzaileordea

Ignacio Arregui Cendoya jesulaguna da 
Garate dohatsuaren kanonizazio prozesuko 
postulatzaileorde berria. A. Ángel Camiñaren 
kargua hartu du, joan den irailaren 
20an hil baitzen Bilbon Camiña. Ignacio 
Arreguik Giza Zientzietako, Filosofi ako 
eta Teologiako ikasketak egin zituen, eta 
Gizarte Komunikazioan espezializatu zen, 
Milango (Italia) Unibertsitate Katolikoan. 
Loiola Irratian eta Euskadi Irratian lan egin 
zuen, eta 1986an Vatikano Irratira destinatu 
zuten. 20 urte eman zituen bertan lanean. 
Gaur egun, Deustuko Unibertsitateko (Bilbao) 
jesulagunen elkarteko kidea da. 

Loiolako Foroan parte hartu duen taldea

Deustokabi Ostegunak, ideiak 
trukatzeko topaketa

Berrikuntzak eta Ekintzailetzak, Deustokabirekin 
batera, Deustokabi Ostegunak topaketak jarri 
dituzte martxan, hil bakoitzeko lehenengo 
ostegunean, networkinga egiteko, eta ekiteko 
interesa duten Deustuko ekintzaile eta bestelako 
pertsonen artean (ikasle, irakasle, ikertzaile, 
etab.) sortu daitezkeen esperientziak, interesak, 
kezkak, iritziak eta ideia berriak partekatzeko eta 
trukatzeko. Topagune bat sortzea proposatzen 
du Deustokabik, Deustuko Unibertsitateko 
elkartea osatu eta ekintzailetza benetako aukera 
bat dela sinisten duten guztientzat.

Zerga Aholkularitzako 
Masterreko diplomak emateko 
ekitaldia

Azaroaren 18an, Gradu aretoan, «El Control 
de las Finanzas Públicas» hitzaldia eskaini 
zuen Ignacio Martínez Churiaquek, Herri 
Kontuen Euskal Epaitegiko presidenteak, 
Zerga Aholkularitzako Unibertsitate 
Masterreko 2009/2010 ikasturteko 
diplomak emateko ekitaldiaren barruan. 
Zerga Ikaskuntzen Institutuak antolatu zuen 
ekitaldia. 




